
MIŠLJENJE REVIZORA  

Služba za reviziju finansiranja političkih stranaka izvršila je pregled godišnjeg finansijskog izvještaja 

Hrvatske nezavisne liste za 2022. godinu i finansijskog izvještaja za period od dana podnošenja prijave 

za ovjeru za izbore do dana ovjere rezultata Općih izbora, održanih 2022. godine.    

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka i odredbama poglavlјa 15 Izbornog zakona Bosne i 

Hercegovine, te uspostavlјanje efikasnog sistema internih kontrola. 

Pregled smo obavili u skladu sa revizijskim standardima primjenjivim na angažmanu u pregledu. Ovi 

standardi zahtijevaju da planiramo i izvršimo pregled da bi dobili umjerenu pouzdanost da stranka nije 

značajno kršila odredbe Zakona o finansiranju političkih stranaka.  

Pregled je ograničen na kontrolu godišnjeg finansijskog izvještaja političke stranke i primjenu 

analitičkih procedura na podacima iz finansijskih izvještaja, pa prema tome ne obezbjeđuju pouzdanost 

koja bi se dobila izvršenom revizijom u prostorijama stranke. 

Pregledom godišnjeg finansijskog izvještaja za 2022. godinu, utvrđeno je da je Hrvatska nezavisna 

lista prekršila odredbe člana 4. stav (1), člana 11. stav (1) i člana 12. stav (1), stav (3) i stav (4) 

Zakona o finansiranju političkih stranaka i člana 15.1 Izbornog zakona Bosne i Hercegovine. 

Na osnovu našeg pregleda, odnosno kontrole finansijskog izvještaja, osim gornje napomene, nismo 

zapazili ništa značajno što bi ukazalo na nedostatke u finansijskom izvještaju ili na finansiranje 

ove političke stranke suprotno odredbama Zakona o finansiranju političkih stranaka, niti na 

finansiranje troškova izborne kampanje suprotno odredbama člana 15.10 Izbornog zakona Bosne 

i Hercegovine. 

1. UVOD 

Služba za reviziju finansiranja političkih stranaka (u dalјem tekstu: Služba za reviziju) izvršila je pregled 

godišnjeg finansijskog izvještaja Hrvatske nezavisne liste za 2022. godinu i finansijskog izvještaja za 

period od dana podnošenja prijave za ovjeru za izbore do dana ovjere rezultata Općih izbora, održanih 

2022. godine.  

Pregled i kontrola finansijskog izvještaja su provedeni u skladu sa članom 25. Pravilnika o godišnjim 

finansijskim izvještajima političkih stranaka i članom 2. Pravilnika o administrativnim procedurama 

pregleda, kontrole i revizije finansijskih izvještaja političkih stranaka. 

Zbog činjenice da nije obavlјena revizija u prostorijama političke stranke, postoji mogućnost da pojedine 

materijalno značajne greške ne budu otkrivene. 

Prema podacima iz godišnjeg finansijskog izvještaja za 2022. godinu, Hrvatska nezavisna lista se 

finansirala iz slјedećih izvora:  

 

R/B Izvori finansiranja Iznos 

(KM) 

Struktura 

(%) 

1. Članarina 0,00 0,00 

2. Prilozi fizičkih lica (3-a) 0,00 0,00 

3. Prilozi pravnih lica (3-b) 0,00 0,00 

4. Prihodi od imovine (3-c) 0,00 0,00 

5. Prihodi od dobiti preduzeća u 

vlasništvu političke  stranke (3-d) 

0,00 0,00 

6. Prihodi od poklona (3-e) 0,00 0,00 

7. Prihodi iz budžeta (3-f) 66.983,00 99,98 

8. Prihodi od propagande (3-g) 0,00 0,00 

I Ukupni prihodi (1-8) 66.983,00 99,98 

II Ostali prihodi i drugo 13,84 0,02 

           Izvori finansiranja (I+II) 66.996,84 100,00 
 

U godišnjem finansijskom izvještaju za 2022. godinu Hrvatska nezavisna lista je iskazala rashode u 

ukupnom iznosu od  74.469,50 KM. 

2. PREDSTAVLJANJE POLITIČKE STRANKE  

Naziv političke stranke je Hrvatska nezavisna lista. Skraćeni naziv je HNL. 

Hrvatska nezavisna lista rеgistrоvаnа je kоd Općinskog suda u Livnu, Rješenjem broj: 068-0-F1-14-000-

002 od 26.05.2014. godine.  

Sјеdištе pоlitičkе strаnkе је u Tomislavgradu, Brigade Kralja Tomislava bb.   

Lice ovlašteno za zastupanje stranke i podnošenje finansijskih izvještaja za 2022. godinu je Josip Perić, 

predsjednik stranke.  

Prema podacima iz godišnjeg finansijskog izvještaja za 2022. godinu, Hrvatska nezavisna lista ima 

sljedeću orgаnizаciоnu strukturu: 

- HNL-Središnji ured u Tomislavgradu. 

3. OPIS PREGLEDA I KONTROLE FINANSIJSKOG IZVJEŠTAJA  

Predmet pregleda i kontrole je godišnji finansijski izvještaj Hrvatske nezavisne liste za 2022. godinu i 

finansijski izvještaj za period od dana podnošenja  prijave za ovjeru za izbore do dana ovjere rezultata 

Općih izbora, održanih 2022. godine.  

Cilј pregleda i kontrole je da revizor na bazi finansijskog izvještaja pokuša da ustanovi da li je 

politička stranka u izvještajnom periodu postupala u skladu sa odredbama Zakona o finansiranju 

političkih stranaka i odredbama člana 15.10 Izbornog zakona Bosne i Hercegovine. Ukoliko revizor na 

bazi kontrole finansijskog izvještaja utvrdi određena kršenja navedenih zakona, ocjenjuje da li je 

potrebno izvršiti reviziju u prostorijama stranke da bi mogao izraziti mišlјenje o tome da li se stranka 

finansirala u skladu sa Zakonom o finansiranju političkih stranaka, te da li je troškove izborne kampanje 

ostvarila u okviru zakonom utvrđenog limita.   

Obim pregleda i kontrole finansijskog izvještaja Hrvatske nezavisne liste obuhvata kontrolu i 

provođenje analitičkih procedura radi utvrđivanja usklađenosti podataka koje je stranka iskazala u 

finansijskom izvještaju sa odredbama Zakona o finansiranju političkih stranaka, odnosno usklađenosti 

izvora finansiranja i načina trošenja sredstava.  

4. PRETHODNE KONTROLE I REVIZIJE 

Služba za reviziju je izvršila pregled i kontrolu finansijskih izvještaja Hrvatske nezavisne liste u periodu 

od 2014. do 2021. godine, nakon kojih su izdati izvještaji o pregledu sa mišljenjem revizora, nalazima i 

preporukama revizije.  

Nakon izvršenog pregleda godišnjeg finansijskog izvještaja za 2021. godinu, izdat je Izvještaj o pregledu 

sa mišlјenjem revizora, nalazima i preporukama stranci da program utroška sredstava sačinjava na način 

da se osigura potpuna transparentnost planiranog trošenja sredstava, da finansijska sredstva obezbijeđena 

za finansiranje stranke koristi u skladu sa utvrđenim programom utroška sredstava i da finаnsiјskе 

izvјеštаје kоје pоdnоsi Cеntrаlnој izbоrnој kоmisiјi BiH pоpunjаvа u sklаdu sа njenim podzakonskim 

aktima. 

Nerealizovane preporuke: 

Na osnovu uočenih nedostataka u godišnjem finansijskom izvještaju za 2022. godinu, utvrđeno je da 

Hrvatska nezavisna lista nije ispoštovala date preporuke. 

5. NALAZI  I PREPORUKE 

5.1 NALAZI 

a) Hrvatskа nezavisnа listа je prekršila odredbe člana 4. stav (1) Zakona o finansiranju političkih 

stranaka1. 

U godišnjem finansijskom izvještaju, koji je podnijela Centralnoj izbornoj komisiji BiH, stranka je 

iskazala troškove u iznosu od 74.469,50 KM, a u poslovnim knjigama ih je evidentirala u iznosu od 

82.755,11 KM.  

Politička stranka je svojim programom utroška sredstava za 2022. godinu predvidjela troškove u 

iznosu od 114.000,00 KM, kako slijedi: troškove zakupa poslovnog prostora u iznosu od 11.500,00 

KM, troškove telekomunikacijskih usluga u iznosu od 1.500,00 KM, troškove uredskog materijala i 

opreme u iznosu od 7.000,00 KM, troškove računovodstvenih usluga u iznosu od 3.000,00 KM, 

troškove platnog prometa u iznosu od 1.000,00 KM, troškove organizacije i održavanja različitih 

političkih susreta i sastanaka, osnivanje novih ogranaka, tribine i dr. u iznosu od 10.000,00 KM, 

pristojbe, novčane kazne i dr. u iznosu od 4.000,00 KM, donacije pravnim licima u iznosu od 

2.000,00 KM, izdatke za ugovor o djelu (plaća i doprinosi) u iznosu od 13.000,00 KM, izdatke za 

plaću i doprinose tajnika stranke u iznosu od 24.500,00 KM, troškove izbornih aktivnosti u iznosu od 

32.500,00 KM i ostale troškove u iznosu od 4.000,00 KM. 

 

 
1 U skladu sa odredbom člana 4. stav (1) Zakona o finansiranju političkih stranaka, stranka finansijska sredstva iz člana 3. 

stav (1) ovog zakona može koristiti isključivo za ostvarivanje ciljeva utvrđenih svojim programom i statutom. 

Uvidom u strukturu planiranih troškova utvrđeno je da je dio troškova planiran na način da ne 

obezbjeđuje transparentnost utroška sredstava, niti uporedbu ostvarenih i planiranih troškova. 

Naime, politička stranka je za organizaciju i održavanje različitih političkih susreta i sastanaka, 

osnivanje novih ogranaka, tribine i sl. predvidjela troškove u iznosu od 10.000,00 KM, dok je za 

troškove izbornih aktivnosti planirala sredstva u iznosu od 32.500,00 KM, a da nije precizirala 

pojedinačne vrste troškova (zakup sale, reklama i propaganda, reprezentacija i sl.) i iznos istih.   

Tako je politička stranka u obrascu 4.1 (režijsko-administrativni i ostali troškovi) godišnjeg 

finansijskog izvještaja iskazala troškove reprezentacije u iznosu od 5.825,22 KM za koje nije 

moguće utvrditi da li su planirani.   

Pregledom finansijskog izvještaja, utvrđeno je da je politička stranka sredstva utrošila mimo svog 

programa utroška sredstava za 2022. godinu, kako slijedi:  

- Politička stranka je planirane troškove izborne kampanje prekoračila za 14.067,28 KM. U 

programu utroška sredstava, stranka je planirala troškove izbornih aktivnosti u iznosu od 

32.500,00 KM, dok su prema podacima iz poslovnih knjiga troškovi izbornih aktivnosti iznosili 

46.567,28 KM. Politička stranka je u godišnjem finansijskom izvještaju, u obrascu 4.2 (troškovi 

propagande) iskazala troškove izborne kampanje u ukupnom iznosu od 39.297,89 KM, dok 

troškove izborne kampanje u iznosu od 7.269,39 KM nije iskazala u godišnjem finansijskom 

izvještaju. 

- Politička stranka je ostvarila troškove komunalnih usluga i naknada u iznosu od 72,00 KM, te 

troškove usluga održavanja u iznosu od 159,50 KM, koje nije planirala. 

Stranka je dostavila i Rebalans Programa utroška sredstava za 2022. godinu, broj: 01-01-8/2022 od 

03.12.2022. godine. S obzirom da Rebalans ne sadrži projekciju budućih troškova, nego izvještaj o 

utrošenim sredstvima, te da je donesen na kraju godine, isti nije uzet u razmatranje. 

S obzirom da politička stranka nije sačinila precizan program utroška sredstava za 2022. godinu, da 

je ostvarila troškove za koje nije moguće utvrditi da li su predviđeni programom utroška sredstava, te 

da je sredstva u iznosu od 14.298,78 KM utrošila mimo programa utroška sredstava, prekršila je  

odredbe člana 4. stav (1) Zakona o finansiranju političkih stranaka. 

b) Hrvatskа nezavisnа listа prekršila je odredbe člana 11. stav (1) i člana 12. stav (1), stav (3) i 

stav (4) Zakona o finansiranju političkih stranaka i člana 15.1 Izbornog zakona Bosne i 

Hercegovine. 

Pregledom godišnjeg finansijskog izvještaja i druge finansijske dokumentacije utvrđeno je da 

Hrvatska nezavisna lista nije u poslovnim knjigama uspostavila pravilne evidencije o prihodima, 

rashodima i obavezama, te obrasce godišnjeg finansijskog izvještaja za 2022. godinu nije popunila u 

skladu sa odredbama Pravilnika o godišnjim finansijskim izvještajima političkih stranaka (u dalјem 

tekstu: Pravilnik), čime su prekršene odredbe člana 11. stav (1) i člana 12. stav (1) i stav (4) Zakona 

o finansiranju političkih stranaka. 

Politička stranka nije uspostavila potpune evidencije o troškovima izborne kampanje čime je 

prekršila odredbe člana 12. stav (3) Zakona o finansiranju političkih stranaka i odredbe člana 15.1 

stav (1) Izbornog zakona Bosne i Hercegovine. 

(1) Hrvatska nezavisna lista je u obrascu 1-1 (organizaciona struktura političke stranke) godišnjeg 

finansijskog izvještaja navela da ima samo Središnji ured u Tomislavgradu. 

Uvidom u ugovore o zakupu poslovnih prostora i podatke iz poslovnih knjiga za 2022. godinu, 

utvrđeno je da je, osim prostora koje je koristio Središnji ured u Tomislavgradu, Hrvatska 

nezavisna lista koristila i prostore u Livnu i Kupresu. 

S obzirom da u godišnjem finansijskom izvještaju nije iskazala cjelokupnu organizacionu 

strukturu, tj. nije iskazala niže organizacione odbore, stranka je prekršila odredbe člana 10. 

Pravilnika.   

(2) U obrascu 2 (pregled prometa svih transakcijskih računa političke stranke) godišnjeg 

finansijskog izvještaja, politička stranka je iskazala transakcijski račun broj: 3382302273569668 

kod UniCredit banke sa sljedećim stanjem i prometom: početno stanje u iznosu od 7.248,75 KM, 

ukupan promet ulaza u iznosu od 98.002,09 KM, ukupan promet izlaza u iznosu od 62.555,39 

KM i stanje na dan 31.12.2022. godine u iznosu od 42.695,45 KM. Uvidom u izvode sa ovog 

transakcijskog računa, utvrđeno je da je početno stanje na dan 01.01.2022. godine iznosilo 

7.248,75 KM, ukupan promet ulaza 106.132,09 KM, ukupan promet izlaza 70.685,39 KM, te 

stanje na dan 31.12.2022. godine u iznosu od 42.695,45 KM. 

S obzirom da stranka u obrascu 2 nije iskazala tačne podatke o prometu ostvarenom putem 

transakcijskog računa, prekršila je odredbe člana 11. Pravilnika. 

(3) Hrvatska nezavisna lista nije uspostavila potpune i tačne evidencije o rashodima stranke, te ih 

nije pravilno iskazala u godišnjem finansijskom izvještaju, čime je prekršila odredbe člana 21., 

člana 22. i člana 23. Pravilnika. Takođe, stranka je sve troškove u godišnjem finansijskom 

izvještaju iskazala kao troškove Središnjeg ureda, čime je prekršila i odredbe člana 7. stav (2) 

Pravilnika.  

U poslovnim knjigama stranka je troškove evidentirala u iznosu od 82.755,11 KM, a u godišnjem 

finansijskom izvještaju ih je prijavila u iznosu od 74.469,50 KM. 

- Hrvatska nezavisna lista nije u poslovnim knjigama i godišnjem finansijskom izvještaju 

iskazala tačne podatke o troškovima zakupnine poslovnih prostora. Isto tako, utvrđeno je da je 

stranka u godišnjem finansijskom izvještaju troškove zakupnine tri poslovna prostora iskazala 

kao troškove Središnjeg ureda u Tomislavgradu, iako je iz priložene dokumentacije utvrđeno 

da se poslovni prostori nalaze u Livnu, Kupresu i Tomislavgradu. 

Naime, politička stranka je u poslovnim knjigama i godišnjem finansijskom izvještaju, u 

obrascu 4.1 Središnjeg ureda, iskazala troškove zakupnine poslovnih prostora u iznosu od 

10.400,00 KM.     

Uvidom u dostavljene ugovore o zakupu poslovnih prostora u Livnu, Kupresu i 

Tomislavgradu, utvrđeno je da su troškovi zakupnine poslovnih prostora za 2022. godinu 

iznosili 10.900,00 KM, kako slijedi: troškovi zakupnine poslovnog prostora Središnjeg ureda 

u Tomislavgradu u iznosu od 3.600,00 KM, troškovi zakupnine poslovnog prostora u Livnu u 

iznosu od 2.500,00 KM i troškovi zakupnine poslovnog prostora u Kupresu u iznosu od 

4.800,00 KM.  

Kontrolom podataka iskazanih u poslovnim knjigama utvrđeno je da je stranka troškove 

zakupnine poslovnih prostorа evidentirala u iznosu od 10.400,00 KM, odnosno u manjem 

iznosu u odnosu na ugovorenu cijenu zakupnine za 500,00 KM.  

Takođe, uvidom u ugovore o zakupu poslovnih prostora, koje je stranka koristila u Kupresu i 

Tomislavgradu, utvrđeno je da sve režijske troškove, uklјučujući i troškove električne energije 

snosi zakupac. Navedene troškove, stranka nije evidentirala u poslovnim knjigama, niti 

iskazala u godišnjem finansijskom izvještaju. 

- Trošak knjigovodstvenih usluga, koji je u poslovnim knjigama evidentiran u iznosu od 

2.808,00 KM, stranka je u finansijskom izvještaju  iskazala u iznosu od 2.691,00 KM. 

- Stranka je u obrascu 4.1 godišnjeg finansijskog izvještaja (režijsko-administrativni i ostali 

troškovi) u okviru troškova kancelarijskog materijala iskazala račun Samostalnog 

preduzetnika „Digital“ vl. P. S. Tomislavgrad broj: 2022-00006 od 13.07.2022. godine kojim 

je stranci fakturisana kompjuterska oprema u iznosu od 1.095,00 KM. S obzirom da nabavka 

opreme ne predstavlja trošak tekuće godine, stranka je za navedeni iznos iskazala i veće 

troškove u godišnjem finansijskom izvještaju. 

- Pregledom godišnjeg finansijskog izvještaja, utvrđeno je da stranka u obrascu 4.1 finansijskog 

izvještaja nije iskazala dio troškova u ukupnom iznosu od 2.085,67 KM, a koje je evidentirala 

u poslovnim knjigama na kontu 4015-Troškovi reprezentacije u iznosu od 1.680,00 KM i na 

kontu 40322-Amortizacija uredske opreme u iznosu od 405,67 KM. 

- Hrvatska nezavisna lista nije u godišnjem finansijskom izvještaju iskazala tačne podatke o 

troškovima izborne kampanje, čime je prekršila odredbe člana 21. i 23. Pravilnika. 

1. Politička stranka je u obrascu 4.1 (režijsko-administrativni i ostali troškovi) iskazala 

troškove po osnovu ugovora o djelu koji su nastali u svrhu izbоrnе kаmpаnjе u ukupnom 

iznosu od 2.727,68 KM.  

Stranka je sve troškove koji su nastali u svrhu izborne kampanje trebala iskazati u obrascu 

4.2 kao troškove izborne propagande. 

2. Stranka je troškove po računima dobavlјača „Matix plus“ SZR vl. I. M. Tomislavgrad u 

iznosu od 171,00 KM i „Olovka“ samostalna grafička radnja vl. S. M. Posušje u iznosu od 

7.098,39 KM evidentirala u poslovnim knjigama na kontu 401993-Troškovi propagande, 

ali iste nije iskazala u obrascu 4.2 (troškovi propagande). 

(4) Politička stranka u poslovnim knjigama nije uspostavila tačne evidencije o svojim obavezama i u 

obrascu 5 (obaveze političke stranke) finansijskog izvještaja nije iskazala sve obaveze, čime je 

prekršila odredbe člana 24. Pravilnika.  

Uvidom u ugovore o zakupu poslovnih prostora u 2022. godini, te evidencije o ostvarenim i 

plaćenim troškovima zakupnine, utvrđeno je da politička stranka nije evidentirala u poslovnim 

knjigama, niti je prijavila u finansijskom izvještaju obavezu prema fizičkom licu S. K. iz Livna u 

iznosu od 500,00 KM. 

(5) Uvidom u finansijsku dokumentaciju političke stranke i knjigovodstvene isprave utvrđeni su 

nedostaci kod dijela računa dobavlјača koji su knjigovodstvene isprave o nastalim poslovnim 

događajima2. Takođe, utvrđeno je da računi nisu ovjereni za knjiženje i plaćanje. 

Uvidom u račune dobavljača „Štampa“ obrtnička radnja vl. H. K. Bugojno broj: 2016/22 od 

28.09.2022. godine u iznosu 403,65 KM i broj: 2008/22 od 22.09.2022. godine u iznosu 1.497,60 

KM, račun dobavljača „Olovka“ samostalna grafička radnja vl. S. M. Posušje broj: 255 od 

07.10.2022. godine u iznosu od 4.738,50 KM, račun dobavljača JP „Radio Tomislavgrad“ d.o.o. 

Tomislavgrad broj: 410/22 od 28.09.2022. godine u iznosu od 477,45 KM i račun dobavljača 

„Digital“ vl. P. S. samostalni preduzetnik Tomislavgrad broj: 2022-00006 od 13.07.2022. godine 

u iznosu od 1.095,00 KM utvrđeno je da isti ne sadrže potpis korisnika usluge, odnosno potpis 

primaoca robe. 

Takođe, uvidom račun dobavljača „Commo“ d.o.o. Kupres broj: 59/22 od 04.10.2022. godine u 

iznosu od 3.220,00 KM i račun dobavljača Gostionica „Rijeka“ vl. M. P. Tomislavgrad broj: 

1/2022 od 16.10.2022. godine u iznosu od 3.624,00 KM utvrđeno je da je na računima u opisu 

usluge, kao vrsta izvršene usluge, navedena konzumacija hrane i pića, bez specifikacije koja bi 

sadržavala vrstu i količinu hrane i pića. 

Troškovi izborne kampanje 

Prema odredbama člana 15.10 Izbornog zakona BiH, politička stranka za potrebe izborne kampanje ne  

smije  potrošiti više od  0,30 odnosno 0,20 KM po biraču u svakom izbornom krugu, prema broju birača 

koje je objavila Centralna izborna komisija BiH3. Prema podacima Centralne izborne komisije BiH, 

 
2 U skladu sa računovodstvenim propisima, knjigovodstvena isprava mora biti potpuna, istinita, računski tačna i uredna, 

sačinjena tako da omogućava potpun uvid u vjerodostojnost dokumenta. Sadržaj knjigovodstvene isprave mora nedvojbeno i 

vjerodostojno pokazivati vrstu i obim nastale promjene (kupovina, količina, cijena, ukupan iznos), karakter poslovne 

promjene u knjigovodstveno-tehničkom smislu, tehnička obilјežja i sl. 
3 Član 15.10 stav 2. Izbornog zakona BiH propisuje da se maksimalno dozvolјeni iznos za finansiranje izborne kampanje 

izračunava tako što se broj glasača u svim izbornim jedinicama u kojima politički subjekt ima kandidatsku listu ili kandidata 

pomnoži sa: 30 feninga za načelnika općine odnosno gradonačelnika i za članove skupštine općine, članove Narodne 

skupštine RS i Predstavničkog  doma  Parlamenta Federacije BiH, članove Parlamentarne skupštine BiH, člana 

Predsjedništva BiH, i predsjednika i potpredsjednike RS, odnosno 20 feninga za izbore za članove kantonalnih skupština. 

Hrvatska nezavisna lista je u svrhu izborne kampanje mogla da potroši sredstva u iznosu od 201.380,12 

KM.  

Hrvatska nezavisna lista je u obrascu 4.2 godišnjeg finansijskog izvještaja za 2022. godinu iskazala 

troškove izborne kampanje u iznosu od 39.297,89 KM.  

Pored iskazanih troškova izborne kampanje u iznosu od 39.297,89 KM, uvidom u raspoloživu 

dokumentaciju, utvrđeno je da je politička stranka ostvarila i troškove izborne kampanje u iznosu od 

9.997,07 KM.   

Naime, politička stranka je troškove izborne kampanje u iznosu od 2.727,68 KM umjesto u obrascu 4.2, 

iskazala u obrascu 4.1 godišnjeg finansijskog izvještaja, dok troškove izborne kampanje u iznosu od 

7.269,39 KM uopšte nije iskazala u godišnjem finansijskom izvještaju za 2022. godinu.   

5.2 PREPORUKE 

Preporučuje se Hrvatskoj nezavisnoj listi da se pridržava odredaba Zakona o finansiranju političkih 

stranaka, a posebno na osnovu uočenih nedostataka se preporučuje: 

➢ da program utroška sredstava sačinjava na način da se osigura potpuna transparentnost 

planiranog trošenja sredstava, kao i uporedba ostvarenih sa planiranim, te da finansijska 

sredstva obezbijeđena za finansiranje političke stranke koristi u skladu utvrđenim programom 

utroška sredstava, 

➢ da poslovne knjige vodi u skladu sa računovodstvenim propisima, odnosno da uspostavi 

pravilne evidencije o prihodima, rashodima  i obavezama i 

➢ da finansijske izvještaje koje podnosi Centralnoj izbornoj komisiji Bosne i Hercegovine 

popunjava u skladu sa Pravilnikom o godišnjim finansijskim izvještajima političkih stranaka i 

Pravilnikom o predizbornim i postizbornim finansijskim izvještajima političkih stranaka. 

KOMENTAR 

Hrvatska nezavisna lista se očitovala na Preliminarni izvještaj o pregledu godišnjeg finansijskog 

izvještaja za 2022. godinu.  

Politička stranka je u očitovanju navela da se slaže sa nalazima revizije i da smatra da je potrebno 

posvetiti više pažnje i pridržavati se odredaba Zakona o finansiranju političkih stranaka,  naročito u 

pogledu izrade programa utroška sredstava, tačnog finansijskog izvještavanja, kao i urednog vođenja 

poslovnih knjiga. Istovremeno, politička stranka je navela da su određene troškove planirali u okviru 

drugih troškova, što potvrđuje nalaze revizije da stranka nije precizirala pojedinačne vrste troškova, 

odnosno da je dio troškova planiran na način da ne obezbjeđuje transparentnost utroška sredstava, niti 

uporedbu ostvarenih i planiranih troškova. Služba za reviziju je uvažila argumentovane primjedbe 

stranke i u skladu s time korigovala nalaze revizije iz preliminarnog izvještaja. 

 

Šef Odsjeka za revizijske poslove                                       

 

Sanja Tošović                                                                                            

 

Šef Odsjeka za predrevizijske i administrativne poslove                      

 

Rijad Selmanović 

 

Pomoćnik revizora                                         

 

Dragomir Elez 

 


